Comunicado da Asemblea de ENCIGA sobre o decreto de plurilingtiismo

A Asociacion dos Ensinantes de Ciencias de Galicia (ENCIGA), na Asemblea celebrada o 7-V-2010,
aprobou por unanimidade transmitir & Conselleria de Educacion e aos medios de comunicacion a
seguinte resolucion.

ENCIGA manifesta a sta oposicion ao decreto de plurilinguismo presentado pola Conselleria de
Educacidn baseandose nos seguintes argumentos:

1°.- A nosa asociacion, con mais de 650 socios, leva vinte e dous anos de funcionamento e tratase da
asociacion de profesorado mais numerosa de Galicia. Entre as asociacions de profesorado de Ciencias é a
mais veterana do Estado espafiol e das mais veteranas de Europa. Ao longo destes anos non tivo
cofiecemento de que ningln dos seus membros recibise ningunha reclamacién nin queixa polo feito de ter
empregado o galego na aula. Por iso non comprende o interese da Xunta de Galicia en aprobar un decreto
que impdén o uso do castelan de xeito obrigatorio en materias de Ciencias como a Fisica e Quimica,
Matemaéticas ou Tecnoloxia, véndose afectados con esta decision moitos dos socios da nosa Asociacion.

2°.- Ao longo destes anos, nos case 70 nimeros publicados da nosa revista e proximos a realizar o
XXIIl congreso da nosa Asociacion, a maioria das publicaciéns e comunicacions foron presentadas en
galego, probando que é unha lingua tan natural coma outras para transmitir e divulgar ideas cientificas.
Ningunha razén cientifica pode argumentar unha chata ou deficiencia por usar o galego para falar de
Ciencia.

3°.- Unha parte importante das actividades da nosa Asociacion estan relacionadas co estudo,
divulgacion e investigacion de métodos que acheguen a ciencia & sociedade e ao alumnado das distintas
idades, 0 que, xunto co apartado anterior, amosa que o profesorado de Ciencias ten un interese especial por
conseguir a maxima competencia do alumnado galego nas materias das suas areas e promover 0 uso comun
do galego na aula é unha mostra dese achegamento & sociedade galega. O contrario seria continuar a
longuisima etapa de imposicién do castelan, procurando que o galego estea practicamente fora do sistema
educativo, polo menos de moitas materias de Ciencias, 0 que vai en contra de todo argumento pedagéxico e
lembra os tempos escuros de “la letra con sangre entra”, maxima antipedagoxica por excelencia que hoxe
todos rexeitamos.

49 - Diversos informes cientificos cofiecidos pola Conselleria de Educacion proban que a competencia
xeral do alumnado é menor en galego que en castelan. Dado que necesariamente 0 obxectivo educativo
neste tema é o de acadar unha boa competencia tamén en galego, a Conselleria deberia tomar decisions para
conseguir ese obxectivo. Sorprende que, no seu lugar, apunten ao contrario, ao reducir as materias a impartir
en galego e decidir que a maioria das de Ciencias sexan impartidas en castelan contradicindo no caso do
galego o que a propia Conselleria promove no inglés.

59.- O decreto supon unha imposicion aos profesores, moitos da nosa Asociacion, do uso do castelan.
En vez de promover o uso do galego como seria razoable nunha comunidade cunha lingua propia,
promdvense leis que o desprotexen, involucrando nesta tarefa ao profesorado das areas de Ciencias. Isto €
malo para o pais, para 0s centros, para a docencia das ciencias, para o profesorado implicado nestas areas e,
por suposto, malo para o alumnado e para toda a sociedade galega.

6°.- Por todo isto, consideramos razoable e apoiamos a decision do profesorado que se ten
manifestado publicamente no sentido de non aceptar a substitucién do galego polo castelan nas suas aulas.

